Татарстан Республикасының муниципаль норматив хокукый актлары регистрын оештыру һәм алып бару тәртибе турында Аңлатмалар

Әлеге Аңлатмалар “Татарстан Республикасының муниципаль норматив хокукый актлары регистрын оештыру һәм алып бару чаралары турында” 2009 елның 27 февралендәге ПУ-107 номерлы Татарстан Республикасы Президенты Указының 2 пунктын гамәлгә ашыру йөзеннән хокукый киңлек бердәмлеген тәэмин итү буенча дәүләт сәясәтен тормышка ашыру һәм Татарстан Республикасының муниципаль норматив хокукый актлары регистрын (алга таба – Регистр) оештыру һәм алып бару барышында Татарстан Республикасы дәүләт башкарма хакимият органнары белән муниципаль берәмлекләрнең җирле үзидарә органнарының үзара хезмәттәшлеге нәтиҗәлелеген арттыру максатында эшләнде.

1.Регистрны формалаштыру өчен муниципаль норматив хокукый актларны җибәрү

1.1. Вазыйфаи затлар һәм җирле үзидарә органнары тарафыннан кабул ителгән (бастырылган) гамәлдәге барлык муниципаль норматив хокукый актлар, шулай ук җирле референдумда (халык җыенында) кабул ителгән һәм хокукый акт буларак эшләнгән карарлар Регистрга кертелергә тиеш.

1.2. Муниципаль норматив хокукый акт дигәндә билгеләнгән тәртиптә һәм билгеле бер формада кабул ителгән (бастырылган), затларның билгеләнмәгән даирәсе өчен мәҗбүри булган, күп тапкырлар файдалану өчен исәпләнгән, иҗтимагый мөнәсәбәтләрне җайга салуга яки гамәлдәге хокук мөнәсәбәтләрен үзгәртүгә яки туктатуга юнәлдерелгән хокукый нормаларны (үз-үзеңне тоту кагыйдәләрен) билгеләү, үзгәртү яки туктатуга юнәлдерелгән рәсми язма документ аңлашыла.

29.11.2007 елдагы 48 номерлы РФ Югары Суды Пленумы карары нигезендә норматив хокукый актны характерлаучы төп билгеләр булып түбәндәгеләр тора: билгеләнгән тәртиптә вәкаләтләнгән җирле үзидарә органы яки вазыйфаи зат тарафыннан бастырып чыгарылуы, анда затларның билгеләнмәгән даирәсе өчен мәҗбүри булган, күп тапкырлар куллану өчен исәпләнгән,  иҗтимагый мөнәсәбәтләрне җайга салуга яки гамәлдәге хокук мөнәсәбәтләрен үзгәртүгә яки туктатуга юнәлдерелгән хокукый нормаларның (үз-үзеңне тоту кагыйдәләренең) булуы.

Җирле үзидарә органнары Татарстан Республикасы Юстиция министрлыгына җибәрелергә тиешле актларны сайлап алганда хокукый актларның нормативлыгын билгеләү өчен аларга хокукый анализны мөстәкыйль үткәрергә тиешле.

1.3.Регистрга түбәндәгеләр кертелергә тиеш:

төп (башлангыч) муниципаль норматив хокукый актка үзгәрешләр (өстәмәләр) кертүче, туктатып торучы һәм (яки) үзгәртүче (көчен югалткан дип танучы) актлар;

тулаем төп (башлангыч) муниципаль норматив хокукый актның яки аның өлешләренең көченә керү вакытын, тәртибен билгеләүче, шулай ук муниципаль норматив хокукый акт реквизитларының торышы яки андагы үзгәрешләрне үз эченә алган актлар;

суд карары белән гамәлсез дип табылган, әмма туктатылмаган яки көчен югалткан дип танылмаган актлар;

муниципаль норматив хокукый актка норматив булмаган характердагы үзгәрешләр (мәсәлән, комиссия яки органның состав исемлеген үзгәртүче) кертүче актлар.

1.4. “Хезмәт файдалануы өчен”, “Бастыру өчен түгел”, “Матбугат өчен түгел” тамгалары булган чикләнгән файдаланудагы муниципаль норматив хокукый актлар Регисрга кертелми.

1.5. Регистрга шулай ук түбәндәге норматив хокукый актлар кертелми:

дәүләт серен тәшкил иткән белешмәләрне үз эченә алган актлар;

индивидуаль муниципаль норматив хокукый актлар:

вазыйфага билгеләү, күчерү яки аннан азат итү, командировкага җибәрү, бүләкләү турында, премия бирү, персональ премия билгеләү, торак һәм торак булмаган биналарны калдыру, конкрет затларга ташламалар һәм өстенлекләр бирү турында;

бер тапкыр куллану белән гамәлдәге көче чикләнә торган актлар;

оператив-боеру характерындагы (бер тапкырлык йөкләмәләр);

киңәшмә, съездлар, конференцияләр үткәрү турында;

норматив хокукый акт проектларын карау һәм раслауга кертү турында;

оешмаларны булдыру, үзгәртеп кору, юкка чыгару, аларга исем бирү һәм исемнәрен үзгәртү турында;

моңарчы билгеләнгән тәртипне үтәүне оештыруга юнәлдерелгән һәм үз эченә хокукый нормаларны алмаган, шул исәптән эчтәлекләре башка органнар яки аларның структур бүлекчәләренең актлары турында хәбәр итүгә юнәлдерелгән актлар;

хокукый нормаларны үз эченә алмаган техник актлар (тариф-квалификация белешмәлекләре, статистик күзәтүләр формалары һ.б.);

тәкъдим итү характерындагы;

тәгаен бина, корылма, предприятиеләрне төзү һәм реконструкцияләү һәм аларны эксплуатациягә кертү турындагы актлар;

материал, машина, җиһаз, товар, әйберләр бирү турындагы актлар;

тәгаенләнгән чаралар үткәрүгә акчалар бүлеп бирү һәм акчаларны сарыф итүгә рөхсәт бирү турындагы актлар;

җирләрне аерым предприятие, учреждение, оешмаларга бирү турындагы актлар;

хуҗалык характерындагы бүтән актлар.

1.6. Муниципаль норматив хокукый актлар аларны кабул иткән көннән алып 10 көннән дә соңга калмый Татарстан Республикасы Юстиция министрлыгына җибәрелә.

Моңарчы кабул ителгән муниципаль норматив хокукый актлар Татарстан Республикасы Юстиция министрлыгына 2009 елның 1 июленә кадәр тапшырылырга тиеш. Күрсәтелгән актларны җибәргәндә Аңлатмаларга кушымта нигезендә форма буенча муниципаль норматив хокукый актларны системалаштыру өчен кирәкле мәгълүматлар күрсәтелергә тиеш.

1.7. Яңадан кабул ителә торган муниципаль норматив хокукый актларның рәсми басылып чыккан (халыкка игълан ителү) вакыты һәм чыганаклары турындагы мәгълүматлар Регистрга кертү өчен актларның рәсми басылып чыккан көненнән алып 15 көннән дә соңга калмый җибәрелә.

1.8. Җирле үзидарә органнарына килүләренә карап өстәмә хәбәр Татарстан Республикасы Юстиция министрлыгына җибәрелергә тиеш. Ул үз эченә түбәндәгеләрне кертә:

муниципаль норматив хокукый актларга (язма, протест, судка гариза) карата кабул ителгән прокурорның каршы җавап бирү актлары;

муниципаль норматив хокукый актларны дәгъвалау эшләре буенча суд актлары;

муниципаль норматив хокукый актларның Татарстан Республикасы  Конституциясе белән тәңгәллеген тикшерү эшләре буенча Татарстан Республикасы Конституция суды карарлары һәм билгеләмәләре;

монополиягә каршы органнарның федераль законнарга каршы килүче актларның алар тарафыннан гамәлдән чыгарылуы яки аларга үзгәрешләр кертелүе хакындагы җирле үзидарә органнарына адресланган боерыгы;

җирле үзидарә органнары тарафыннан аларга федераль законнар һәм Татарстан Республикасы законнары белән бирелгән аерым дәүләт вәкаләтләрен гамәлгә ашыруны җайга салу өлешендә муниципаль хокукый актларны гамәлдән чыгару яки аларны туктатып тору турында вәкаләтләнгән органнарның актлары;

1.9. Муниципаль норматив хокукый актлар кәгазь төрдә 2 нөсхәдә расланган күчермәләрдә һәм электрон юл белән машина укый торган төрдә (дискта, дискетада, флеш җайланмада) яки электрон почта буенча элемтә каналы буенча Татарстан Республикасы Норматив хокукый актларының бердәм банкы бүлегенең күзәтчелек итүче белгечләре адресларына җибәрелә. Белгечләрнең электрон адреслары Татарстан Республикасы Юстиция министрлыгы сайтында (http://minjust.tatar.ru) урнаштырылган.

2. Регистрны формалаштыру һәм алып бару.

2.1. Муниципаль норматив хокукый акт аның нормативлыгын билгеләгәннән соң Регистрга кертелә.

2.2. Регистрны электрон төрдә алып бару мәгълүмат системасын кулланып гамәлгә ашырыла. Мәгълүматлар кертү муниципаль норматив хокукый актлар регистрын алып бару буенча Россия Федерациясе Юстиция министрлыгы тәкъдимнәрендә каралган тәртиптә, шулай ук техник документация таләпләре нигезендә гамәлгә ашырыла.

2.3. Муниципаль норматив хокукый актлар эшеннән формалаштырыла торган архив фонды документ төрендәге Регистрның нигезе булып тора. Муниципаль норматив хокукый актның эше Регистрга кертелгән акттан һәм аңа өстәмә мәгълүматтан тора.

2.4. Төп (башлангыч) муниципаль норматив хокукый актларга үзгәрешләр (өстәмәләр) кертүче, туктатып торучы һәм (яки) гамәлдән чыгаручы (көчен югалткан дип танучы) актлар Регистрга мөстәкыйль теркәү номеры белә кертелә;

Башка муниципаль норматив хокукый актны үзгәртүче, аларга өстәмәләр кертүче, муниципаль норматив хокукый актны көчен югалткан дип танучы яки аны туктатып торучы актлар, шулай ук аңа өстәмә мәгълүмат делога үзгәртелгән, тулыландырылган, гамәлдән чыгарылган, көчен югалткан дип танылган яки туктатып торылган муниципаль норматив хокукый акт белән бергә тегелә. Шул ук вакытта төп (башлангыч) муниципаль норматив хокукый актны үзгәртүче (өстәмәләр кертүче), гамәлдн чыгаручы (көчен югалткан дип танучы) һәм (яки) аны туктатып торучы муниципаль норматив хокукый актка карата аерым дело башланмый.

Делолар муниципаль норматив хокукый актларның теркәү номерлары арта бару тәртибе белән еллап тәртиптә саклана.

3.Регистрдан мәгълүматлар бирү.

3.1. Регистрдан мәгълүматлар дәүләт хөкүмәте органнары, җирле үзидарә органнары, гражданнар һәм оешмаларның язма соравы буенча сорау кергән көннән алып бер ай вакыт эчендә Татарстан Республикасы Юстиция министрлыгы тарафыннан бирелә. Мәгълүматлар гариза бирүче теләге буенча кәгазь яки электрон төрдә бирелергә мөмкин.

3.2. Регистрдан түбәндәге мәгълүматлар бирелә:

муниципаль норматив хокукый актның Регистрда булуы турында;

муниципаль норматив хокукый актның Регистрда теркәлү номеры һәм датасы;

муниципаль норматив хокукый актның реквизитлары (акт төре һәм аны кабул иткән орган исеме, актны кабул итү (кул кую) датасы, аның исеме һәм номеры);

муниципаль норматив хокукый актны үзгәртү (тулыландыру), гамәлдән чыгару ( көчен югалткан дип тану) турында мәгълүматлар;

муниципаль норматив хокукый актның текст күчермәсе яки текст кисәге;

муниципаль норматив хокукый актның рәсми басылып чыккан (халыкка игълан ителгән) датасы һәм чыганагы турында;

әлеге Аңлатмаларның 1 бүлегендәге 1.8 пункты нигезендә өстәмә мәгълүматлар;

3.3 Регистрда булган мәгълүматларны алу өчен сорауның кәгазь төрендә түбәндәгеләр күрсәтелә: 

гражданнар өчен: фамилиясе, исеме, атасының исеме (булган очракта), сорау эчтәлеген ачыклау яки җавап җибәрү өчен телефон, факс номеры һәм (яки) почта адресы;

оешмалар өчен: оешманың исеме, сорау эчтәлеген ачыклау яки җавап җибәрү өчен аның почта адресы һәм (яки) телефон, факс номеры;

мәгълүматларны эзләү өчен кирәкле белешмәләр (төр, исеме, номеры, актны кабул итү датасы, актны кабул иткән орган).

Татарстан Республикасы 

Юстиция министрлыгының
2009 елның «__» ____________ боерыгына

 кушымта

